
Fundargerð stjórnar HSK mánudaginn 8. janúar 2018 kl. 17:00

Fundur haldinn í Selinu á Selfossi

Mætt:  Guðríður Aadnegard,  Guðmundur Jónasson, Anný Ingimarsdóttir,  Helgi S. Haraldsson og Engilbert Olgeirsson

Olga Bjarnadóttir og Baldur Gauti Tryggvason boðuðu forföll.   Gestur Einarsson varamaður og Gísli Brynjarsson varamaður mættu ekki. 
Formaður bauð fundarmenn velkomna og setti fundinn.

Dagskrá fundarins:
1.          Fundargerðir stjórnar HSK  
1.1
Fundargerð stjórnarfundar frá 6. nóvember sl. Lögð fram og samþykkt.
2.
Fundargerðir til kynningar
2.1
Fundargerðir sögu- og minjanefndar frá 20. nóvember 2017 og 5. janúar 2018.  Lagðar fram til 

kynningar.  Rætt var um nokkur atriði sem fram komu í fundargerð frá 5. janúar m.a. um 

heimildarmyndina um Landsmót og skráningu mynda sem til eru úr starfi HSK og 

aðildarfélaganna sem eru inn á vefnum www.myndasetur.is.
2.2. 
Fundagerð haustfundar Frjálsíþróttaráðs HSK frá 13. nóvember. Lögð fram til kynningar.
3. 
Málefni milli stjórnarfunda (önnur en nefnd eru í öðrum dagskrárliðum)
3.1
Búið er að draga út verðlaunahafa í verkefninu fjölskyldan á fjallið.  Gjafakort hefur verið afhent.  Vinningshafar voru Anna Bjarnadóttir sem fékk gjafabréf í gistingu á Ás Guesthouse í Hveragerði og Kristín Vala Erlendsdóttir, sem fékk gjafabréf í gistingu í skála Hellismanna í Landmannahelli.
3.2
Guðríður og Engilbert mættu á formannafund ÍSÍ 17. nóvember sl. og fund íþróttahéraða sama dag. Guðríður greinir frá að þetta hafi verið góður fundur.  Undir þessum lið var rætt um ferðasjóð ÍSÍ. Ferðasjóðurinn hefur fengið árlegt framlag á fjárlögum Alþingis, allt frá árinu 2007, til úthlutunar til íþrótta- og ungmennafélaga í landinu vegna keppnisferða innanlands.  Styrkjum er úthlutað eftirá, í febrúar ár hvert, vegna keppnisferða ársins á undan. Öll íþrótta- og ungmennafélög innan vébanda ÍSÍ geta sótt um styrk úr sjóðnum.  Hægt er að sækja um á heimasíðu ÍSÍ: http://www.isi.is/um-isi/ferdasjodur-ithrottafelaga/ umsóknarfrestur er til 10. janúar.  Engilbert mun senda á aðildarfélögin og minna á þennan sjóð.

3.3
Guðríður og Engilbert mættu á hóf ÍSÍ og íþróttafréttamanna þar sem íþróttafólk sérssambanda var verðlaunað og val á íþróttamanni ársins var kunngjört.
4.
Aðalfundir, þing, afmæli og ráðstefnur  ofl.
4.1
Boð í 25 ára afmæli Íþr.f. Garps 18. nóvember.  Guðmundur og Engilbert mættu.

4.2
Boð á 41. sambandsráðsfund UMFÍ í Garðabæ 13. janúar nk.  Guðríður og Guðmundur munu mæta fyrir hönd HSK.
4.3
Boð á 72. ársþing KSÍ 10. febrúar nk.  HSK á seturétt, Engilbert mun hafa samband við Gest hvort hann getur farið fyrir hönd HSK.
4.4
Boð á 54. ársþing GLÍ 24. febrúar nk  HSK á rétt að senda átta fulltrúa. Vísað til Glímuráðs.
5.
Bréf til afgreiðslu og/eða kynningar
5.1
Tölvupóstur frá Rangárþingi ytra frá  9. nóvember, þar sem greint er frá því að sveitarfélagið hafi samþykkt að veita 160.000 kr. styrk til HSK á næsta ári. – Lagt fram til kynningar.
5.2
Tölvupóstur frá Ásahreppi frá  14. nóvember, þar sem greint er frá því að sveitarfélagið hafi samþykkt að veita HSK styrk að upphæð kr. 280 kr. á íbúa á næsta ári. – Lagt fram til kynningar.
5.3
Bréf frá Rangárþingi eystra frá  10. nóvember, þar sem greint er frá því að sveitarfélagið hafi samþykkt að veita HSK styrk að upphæð kr. 100 kr. á íbúa á næsta ári.  – Lagt fram til kynningar.
5.4
Bréf frá UMFÍ frá 10. nóvember, er varðar tillögu frá þingi UMFÍ um aukaþing.  Stjórn UMFÍ hefur samþykkt að boða til sambandsráðsfundar 13. janúar nk. – Lagt fram til kynningar.
5.5
Bréf frá UMFÍ frá 4. desember er varðar tillögur frá sambandsþingi UMFÍ.  – Lagt fram til kynningar.
5.6
Bréf frá UMFÍ frá 4. desember er varðar þakkartillögu frá þingi UMFÍ um framkvæmd Landsmóts 50+ í Hveargerði. – Lagt fram til kynningar.
6.
Annað aðsent efni til kynningar
6.1

Úrslit héraðsmóta, sjá www.hsk.is.  

6.2

Áveitan 
6.3

Hvatablaðið
6.4

Tilkynning frá Skotfélaginu Skyttur um að félagið sé nú aðili að bogfiminefnd ÍSÍ.

7.

Nefndarskipan HSK

7.1
Lagt er til að Charlotte Clausen úr Hamri verði varamaður í sundnefnd HSK, en ekki náðist kjósa varamann í nefndina á síðasta héraðsþingi. – Samþykkt.
8.
Skyldur félaga m.t.t. laga HSK

8.1
Staða mála og aðvaranir sem senda þarf frá stjórn.  Umf. Ásahrepps hefur ekki uppfyllt lög HSK, en félagið fékk aðvörun frá stjórn HSK á síðasta ári.  Stjórn HSK samþykkir að vísa Umf. Ásahrepps úr HSK, sbr. ákvæði 6. greinar laga HSK. 
9.
Úthlutun Verkefnasjóðs HSK, seinni úthlutun – Á síðasta ári voru í fyrsta sinn hafðar tvær úthlutanir og er almennt ánægja með það.  Á árinu 2017 var úthlutað 3.845.000 kr. 
10.
Ungmennaráð HSK

10.1
Lagt er til að Sóley Kristjánsdóttir taki sæti í ungmennaráði HSK.   Stjórn HSK samþykkir að hún 

taki sæti í ungmennaráði HSK og þar með fjölgar ráðsmönnum úr fimm í sex.  
10.2
Ræða hugsanleg verkefni ungmennaráðs HSK.  Engilbert greindi frá því að hann ætlaði að funda 

fljótlega með ungmennaráði og svo aftur með ungmennaráði UMFÍ og starfsmanni ungmennaráðs UMFÍ.
11.
Lottótekjur HSK 2017 – Fram kom í máli Engilberts að þetta hafi verið metár í lottóinu.  
 
Heildarlottótekjur til HSK voru 28.767.749.
12.
Fréttaflutningur frá HSK 

12.1
Samkomulag við Dagskrána. – Samkomulag hefur náðst við Dagskránna að hún birti fréttir úr starfi HSK. Ekki verður um eina síðu að ræða heldur birtast fréttir úr starfinu víðsvegar um blaðið.  Stjórnin fagnar þessu samstarfi þar sem Dagskráin fer víða um Suðurland. 
13.
Héraðsþing HSK í Þorlákshöfn 10. mars 2018

13.1
Undirbúningur – Engilbert búinn að óska eftir efni frá aðildarfélögunum.
13.2
Skipa kjörnefnd – Ákveðið að tala fyrst við þá aðila sem voru í kjörnefnd á síðasta ári.
13.3
Sérverðlaun – Rætt um hvaða félög/deildir væru verðugar að fá foreldra-,  og unglingabikarinn. 
13.4
Ársskýrslan – Ákveðið að ræða við nokkrar aðila og fá tilboð í prentunina líkt og á síðasta ári.
13.5
Tilnefningar um íþróttamenn einstakra greina og verðlaunaafhending – rætt var um að breyta verðlaunaafhendingu á héraðsþinginu, ekki verði veitt verðlaun fyrir íþróttamenn einstakra greina þar heldur einungis íþróttamann ársins.   Þá var umræða um að velja bæði íþróttakonu og íþróttakarl HSK.  Stjórn HSK samþykkir að breyta reglum um kjör íþróttamanns sem samþykktar voru á hérðasþingi í Hveragerði árið 2006.  Breytingin felur í sér að í stað þess að það sé valinn Íþróttamaður HSK þá verði valin bæði íþróttakona og íþróttakarl HSK.  Stjórn HSK samþykkir að þessar beytingar taki gildi vegna vals fyrir árið 2017.    Engilbert mun senda beiðni til  til formanna nefnda og ráða innan HSK að velja bæði konu og karl í viðkomandi grein.
14.
Næsti stjórnarfundur –  Stefnt að fundi 19. febrúar 2018.
Fundi litið kl. 18:50
Anný Ingimarsdóttir ritaði fundargerð.
